
Á Á śrīraṅgagadyam Á Á
śrīmān vēṅkaṭanāthāryaḥ kavitārkikakēsarī Á
vēdāntācāryavaryō mē sannidhattāṃ sadā hṛdi Á Á

cidacitparatattvānāṃ tattvayāthārthyavēdinē Á
rāmānujāya munayē namō mama garīyasē Á Á
svādhīna trividha cētanācētana
svarūpasthitipravṛttibhēdaṃ ⋆

klēśakarmādyaśēṣadōṣāsaṃspṛṣṭaṃ ⋆

svābhāvikānavadhikātiśaya jñānabalaiśvarya
vīrya śaktitējassauśīlya vātsalya mārdavārjava
sauhārda sāmya kāruṇya mādhurya
gāmbhīryaudāryacāturya sthairya dhairya śaurya parākrama
satyakāma satyasaṅkalpa kṛtitva
kṛtajñatādyasaṅkhyēya kalyāṇa
guṇagaṇaughamahārṇavaṃ ⋆

parabrahmabhūtaṃ ⋆

puruṣōttamaṃ ⋆

śrīraṅgaśāyinaṃ ⋆

asmatsvāminaṃ ⋆

prabuddhanityaniyāmya
nityadāsyaikarasātmasvabhāvō’haṃ ⋆

tadēkānubhavaḥ ⋆

tadēkapriyaḥ ⋆

paripūrṇaṃ bhagavantaṃ viśadatamānubhavēna nirantaramanub-
hūya ⋆

tadanubhavajanitānavadhikātiśaya
prītikāritāśēṣāvasthōcitāśēṣaśēṣataikaratirūpa
nityakiṅkarō bhavāni Á Á

svātma nityaniyāmya nityadāsyaikarasātma
svabhāvānusaṃdhānapūrvaka bhagavadanavadhikātiśaya
svāmyādyakhilaguṇagaṇānubhavajanitānavadhikātiśaya
prītikāritāśēṣāvasthōcitāśēṣaśēṣataikaratirūpa
nityakaiṅkarya prāptyupāyabhūtabhakti tadupāya
samyagjñāna tadupāya samīcīnakriyā tadanuguṇa
sāttvikatāstikyādi samastātmaguṇavihīnaḥ ⋆

duruttarānanta tadviparyaya jñānakriyānuguṇānādi
pāpavāsanā mahārṇavāntarnimagnaḥ ⋆

tilatailavat dāruvahnivat durvivēca triguṇa
kṣaṇakṣaraṇasvabhāvācētanaprakṛtivyāptirūpa
duratyaya bhagavanmāyātirōhita svaprakāśaḥ ⋆

anādyavidyāsañcitānantāśakya visraṃsana
karmapāśapragrathitaḥ ⋆

anāgatānantakāla samīkṣayā’pi adṛṣṭasaṃtārōpāyaḥ ⋆

nikhilajantujāta śaraṇya ! ⋆
śrīmannārāyaṇa ! ⋆
tava caraṇāravindayugaḻaṃ śaraṇamahaṃ prapadyē Á Á

ēvamavasthitasyāpyarthitvamātrēṇa ⋆

paramakāruṇikō bhagavān ⋆

svānubhavaprītyōpanītaikāntikātyantika
nityakaiṅkaryaikaratirūpa nityadāsyaṃ dāsyatīti
viśvāsapūrvakaṃ bhagavantaṃ nityakiṅkaratāṃ prārthayē Á Á

tavānubhūtisaṃbhūtaprītikāritadāsatām Á
dēhi mē kṛpayā nātha ! na jānē gatimanyathā Á Á
sarvāvasthōcitāśēṣaśēṣataikaratistava Á
bhavēyaṃ puṇḍarīkākṣa ! tvamēvaivaṃ kuruṣva mām Á Á
ēvaṃbhūta tattvayāthātmyāvabōdha
tadicchārahitasyāpi ⋆

ētaduccāraṇa mātrāvalambanēna ⋆

ucyamānārtha paramārthaniṣṭaṃ mē manaḥ
tvamēvādyaiva kāraya Á Á

apārakaruṇāmbudhē ! ⋆
anālōcitaviśēṣāśēṣalōkaśaraṇya ! ⋆
praṇatārtihara ! ⋆
āśritavātsalyaika mahōdadhē ! ⋆
anavaratavidita nikhilabhūtajāta yāthātmya ! ⋆
satyakāma ! ⋆
satyasaṅkalpa ! ⋆
āpatsakha ! ⋆
kākutstha ! ⋆
śrīman ! ⋆
nārāyaṇa ! ⋆

puruṣōttama ! ⋆
śrīraṅganātha ! ⋆
mama nātha ! ⋆
namō’stu tē Á Á

Á Á iti śrīṅgagadyaṃ samāptam Á Á
kavitārkikasiṃhāya kalyāṇaguṇaśālinē Á
śrīmatē vēṅkaṭēśāya vēdāntaguravē namaḥ Á Á

